
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
৩য় অঙ্ক ২য় দৃশ্য \ంపె
সহোদর ভ্রাতৃ তুল্য আমরা । এক সিংহলী ভাই যদি আর এক সিংহলী ভাইএর ওপর অবিচার করে.তা বলে তাকে গৃহ-বিতাড়িত করবেন আপনারা—সুদূর গৌড়বঙ্গের এক কুট-বুদ্ধি ব্রাহ্মণের প্ররোচনায় ! শ্ৰীমন্ত । প্রতারিত হয়োনা নাগরিকগণ ! চতুর শালিবাহনের চাতুৰ্য্যে
তোমরা প্রতারিত হয়ে না, শালিবাহনের যুক্তি শুনে— শালি । না...আমার যুক্তি শুনবে কেন ? সিংহলবাসীগণ, তোমরা শোনো এই গৌড়বঙ্গের বণিক পুত্র শ্ৰীমস্তের যুক্তি ! আমি তোমাদের হিতার্থী নই ! হিতার্থী তোমাদের—ওই বিদেশী বণিক.যারা নাকি দিনের পর দিন সিংহল-লক্ষ্মীর রত্ন মাণিক্য শোষণ করে গৌড়বঙ্গকে পরিপুষ্ট কৰ্ত্তে— শ্ৰীমন্ত । বন্ধুগণ বণিক শোষণকারী নয় বণিক সৰ্ব্বদেশের ঐশ্বৰ্য্যের বাহক মাত্র । সিংহলের রত্ন-মাণিক্য নিয়েছি সত্য.কিন্তু তার পরিবর্তে সোণার বাংলার শস্ত সম্পদ কি তোমাদের দান করিনি ? ঝড় তুফান মাথায় নিয়ে বাংলার শস্ত সম্পদ যদি বহন করে না আনতাম। --তা’হলে কি রত্ন-মাণিক্য আর হীরা জহুরৎ চৰ্ব্বণ করে সিংহলবাসীদের উদর পুত্তি হত ? শোষণকারী বলেন তো, বাঙালী আর বিদেশে বাণিজ্য করবে না । দেশের মোট ভাত ডালে বাঙ্গালীজাত অনায়াসে বেঁচে থাকবে। কিন্তু আপনারা ! সোণার বাংলার শস্ত-ভাণ্ডার আমরা যদি রুদ্ধ করে দিই:-দেখবেন, সিংহল তো ছার.. অৰ্দ্ধ পৃথিবীর নর-নারী ক্ষুধার জালায় শুকিয়ে মরবে । নাগ । তা সত্য । বাঙ্গালী শোষণ কচ্ছে না-পোষণ কচ্ছে ।

		 এই পাতা শেষ সম্পাদিত হয়েছে ১৭:৩৭টার সময়, ৯ জুলাই ২০১৮ তারিখে।

